
Prisciliano en

Tréveris

Seforas e sefiores, boa tarde:

O titulo desta intervencién é o
mesmo que o da obra teatral que
escribin en 1988, unha traxedia nun
prélogo e cinco actos que suman
uns dous mil versos hendecasila-
bos brancos para as partes faladas e
outros de diferentes medidas para o
canto e a danza, con ritmos &s veces
trasladados da prosodia grecolati-
na. Despois de estudar o meu tema
durante varios meses, recordo que
escribin  «Prisciliano en Tréverisy,
con bastante facilidade, en seis se-
manas, e a sétima descansei. Algo
maéis tarde, compuxen a musica vocal
e instrumental. En 1995 publiquei o
texto e a musica nunha edicién de
autor. En abril dese ano de 2006 a
obra cofieceu unha segunda edicién
(esté vez s6 do texto) dentro do libro
«Ciclo da Terra», que é o tomo III da
edicién completa que fermosamente
Ediciones Linteo estd a facer da mifia
obra dramatica. O volume citado
intégrano «Prisciliano en Tréverisy;

Actual Tréveris, Trier (Aleméan) e Treves (Francés).

«Os corvosy», unha traxedia da época
viquinga; «As andorifas», unha co-
media situada na China do final da
Dinastfa Yuan, e por Gltimo, a traxe-
dia «Marfa Solifia».

Todas estas pezas, traxedias ou
comedias, presentan a mesma forma:
cinco actos, falados na maior parte en
hendecasilabos (ou pentdmetros idm-
bicos), e entre acto e acto, estasimos
en versos de metros clésicos ou tra-
dicionais galegos, e con musica mo-
dal que adoita reelaborar a tradicién
musical galega con procedementos
contemporaneos.

Despois de ter a vocacion de escri-
bir poesia dramética, é unha fortuna
dispor do idioma galego, un idioma
tan plastico, dotado dunha singular
forza contrativa que asocia e compri-
me as palabras menos significantes,
favorecendo a expansion dos substan-
tivos e os verbos, que son o que méis
importa. En canto & stia sonoridade,
eu poderfa dicir do galego o mesmo
que Byron escribiu do italiano:

«Amo esta lingua, este suave latin

bastardo,

que soa como se debera ser escri-

to en raso,

con sons amdbeis que esvaran,

tan parellos,

que nin un sé acento parece gro-

seiro.»

A misica que compuxen para
«Prisciliano en Tréveris» require un
coro mixto e unha orquestra formada
por frauta, dboe, salterio, cristal, cam-
pés tubulares, percusién, violas, vio-
loncellos, contrabaixos e arpa. Faltan,
como se ve, os violins nas cordas. E
porque o seu brillo non me convifia; a
obra pedia unha cor orquestral severa
e s veces sombria. En canto & textura
musical, é ora harmdnica, ora contra-
puntistica. As escalas e a harmonfa
son modais.

Unha representacién cabal des-
ta obra habia causar unha impresién
profunda, pola conxuncién dos seus
diversos planos nunha forma nobre
que contrible a expresién da signifi-
cacion do protagonista e o seu desti-
no. Tal representacion require sobre
12 actores e actrices, un coro mixto
de 12 cantores danzantes e arredor
de 20 musicos. No libro, o texto pode
lerse fluidamente nunha hora e me-
dia, como o poema dramatico que é:
en escena, a representacion debe de
durar entre dias e media e tres ho-
ras. Inférmanme que desde hai dous
anos esta obra estd sendo traducido
no mesmo Tréveris desde o galego
ao aleméan, procurando conservar a
forma poética orixinaria. Serd cousa
de oir como soan no esencialmente
rotundo aleman os iambos galegos
coa elevada entoacién de Hoelderlin:
«Des Ganges Ufer horten des Freu-
dengotts Triumph...»

Como cando escribin «Prisciliano
en Tréveris» eu era case 20 anos mais
novo que hoxe, o mundo tamén era
maéis novo para min. Seguramente de-
bin de esperar que algin dfa entida-
des como o Centro Dramético Galego
chegarian a significar plenamente o
seu nome, debin de esperar que nal-
glin momento chegaria a haber algo

asf como unha instancia cultural com-
petente e resolutiva, consciente dos
recursos humanos e artisticos propios
da Galiza e disposta a fomentalos.
Afnda sigo esperando.

Case todo o mencionado «Ciclo
da Terra» oclipase de tramas e perso-
naxes referidos a momentos histéri-
cos determinados, e «Marfa Solifia»
e «Prisciliano en Tréveris» empezan
por teren en comin o de versar sob-
re feitos e personaxes emblemaéticos
da historia da Galiza. Son didas obras
cuxa concepcién implicaba algunhas
dificultades especificas que habia que
salvar antes da execucién. As dificult-
ades eran estas: unha muller pode ser
protagonista dunha traxedia, mais hai
poucas traxedias cunha muller prot-
agonista; un home relixioso tamén
pode ser protagonista dunha traxedia,
mais a maiorfa das traxedias en que
iso acontece naceron malogradas.
Para o caso da muller, as causas se-
guramente son sociais e psicoléxicas;
para o do home relixioso, a causa é
que, como tal home relixioso, actia
probabelmente dentro dunha doutri-
na salvadora, e alf onde unha salva-
cién eterna poida resarcir do inferno
e do purgatorio do mundo teremos
non unha traxedia, senén unha Divi-
na Comedia. Isto tanto € asi, que nin
sequera se pode afirmar que o Espiri-
to Santo tefia estado atinado como
traxedidgrafo cando escribiu os catro
evanxeos candnicos sobre a figura
principal do cristianismo. E iso que o
Espirito Santo era afeccionado 4 lite-
ratura grega, pois tivo que cofiecer o

pensamento de Platén para escribir
o cuarto evanxeo e, na mifia opinién,
tivo que ter algunha noticia dos tréxi-
cos gregos para escribir os sinépticos.
Aos ollos dun humanismo radical,
a produtora da alta poesfa e a da reli-
xién son unha e a mesma: a imaxina-
cién humana. Ambas —a alta poesfa e
a relixién— son representaciéns ima-
xinativas do Universo. A relixién é alta
poesia que se volveu gufa da vida, e a
alta poesfa é relixién sen accién, ca-
rente de culto e dogma e sen eficacia
practica, mais tamén sen ilusién me-
taffsica. E o que hai como dltimo re-
curso, na poesia e na relixién, son tex-
tos, textos que se inflden, e procede-
mentos parellos. E arredor deses tex-
tos e procedementos, hai en primeiro
lugar toda a natureza, o Universo
insonddbel, un conxunto misterioso
que parece autorregularse e perdurar
mediante a continua aniquilacién e
reposicién das sudas partes. E despois
hai a angustia humana causada pola
consciencia de ter que morrer.

A Porta Nigra de Treveris, construida cara
o ano 180, é un dos simbolos desta cidade.
Embaixo, imaxes relixiosas en Treveris

A escritura dunha traxedia cuxo
protagonista é un home relixioso ent-
rafa riscos ideoldxicos e estéticos que
non sempre sortea ben nin sequera
un escritor sobrenatural. Cando des-
pois da introducién escénica lemos
nos Evanxeos o Sermén da Montafia,
sentimos que af a elevacién da dou-
trina é acorde coa elevacién do esce-
nario, sexa histérico ou simbdlico.
Cando Xesus, crucificado no Calvario,
apostrofa Deus, pregunténdolle por
que o abandonou, asistimos ao climax
da stia paixdn, 8 expresion sublime da
stia dor solitaria, e vemos transpa-
rentarse o modelo do Esquilo cuxo
Prometeo, encadeado a unha rocha
do C4ucaso, outra montafia, increpa
Zeus. Se o Espirito Santo acabase af o
seu relato, os evanxeos constituirfan
unha traxedia irreprochabel. Mais
non, o noso autor ambiciosamente
seguiu escribindo para facer xustiza
poética enseguida e no mesmo esce-
nario. E ao xeito do tréxico grego maéis
conecido na época, Euripides, valeuse
dun evidente «deus ex machina» fa-
cendo resucitar Xests no medio dun
trono e dun fulgor. Con tal desenlace,
tantas acciéns e palabras anteriores
quedan desprovistas de sentido, e a
calidade tréxica, moi menoscabada.

Son tan notorias nos Evanxeos
as discordancias argumentais e esté-
ticas, que xa os gndsticos pensaron
resolvelas aducindo que a paixén e a
morte de Xesls decorreran ilusoria-
mente, como nunha representacion.
E os gndsticos, que niso eran sé ra-
zodbeis, foron culpados de heréticos

Pé dun capital en Treveris que lembra o
camifio de Compostela

e frivolos. Mais non o eran, nin eu
incorro en frivolidade, pois non estou
a tratar de XesUs, senén do seu trata-
mento literario. Se o contemplamos
como un home, o seu destino é unha
traxedia; se o contemplamos como un
deus, unha comedia grandiosa, & es-
cala césmica.

Mais con Prisciliano non hai tal
dilema, pois ningunha deificacién o
embaza. A relixién salvadora que el
profesou expulsouno de si mesma e
do mundo, e a sta vida é cabalmente
tréxica se a traxedia é o sentido méis
alto dunha vida terminada e dunha
vontade iluminada e cumprida. Pois
Prisciliano foi na vida un heroe: des-
pois da morte, para os seus adeptos,
un heroe cultual; e agora para nés,
desde hai case un século, un heroe
cultural. Como heroe, encarnou na
vida entre outras forzas a de oposicién
4 corrupcién opulenta da xerarqufa
eclesiastica nas cidades do occidente
do Imperio. A suda iniciativa social e
relixiosa fixoo entrar na Historia entre
0s anos 370-375 aos seus trinta anos.
Tivo un bo éxito inicial que provocou
contra el a reaccién dos xefes das dio-
ceses vecinas. Mais non cedeu, persi-
stiu naquel impetuoso maxisterio que
dividirfa o espirito das xentes e da
Igrexa, excitando as forzas dos dous

bandos e, despois que 0s seus segui-
dores Instancio e Salviano o consa-
graron bispo e que os seus primeiros
adversarios, Itacio e Hidacio, lograron
que o emperador Graciano ordenase
a confiscacién dos bens e o desterro
de Prisciliano e do seu circulo, o noso
protagonista non puido non enxergar
que a sta iniciativa era moi perigosa e
que podfa abocalo & destrucién, o que
despois aconteceu. Mais el seguiu
adiante, afnda con méis vigor se cabfa,
e con iso afirmou a sta substancia de
heroe traxico, que orixinariamente re-
quire polo menos estas condicidns:
que encarne por medio dunha accién
arriscada unha das forzas principais
do espazo mitico ou histdrico; que a
sla accién poida considerarse benéfi-
ca para a comunidade; e que, asumin-
do el o perigo que tal accién supdn,
non busque a morte propia por ela
mesma, mais que non a eluda como
froito posibel do seu empefio, que é
o de afirmar uns valores que estima
tanto ou mas que a sla vida.

Non unha, senén todos os moti-
vos de inmoralidade que os adversa-
rios esgrimiron na sta contra poden
ser voltas ao seu favor sen esforzo.
Un deles foi o éxito inicial que a sta
iniciativa encontrou entre bastantes
mulleres. El gafiou desde o principio

bastantes homes adeptos, si, mais
disenos que as adeptas foron nume-
rosas e agréganse precisibns como
a de que as renomeaba con nomes
poéticos e misticos: Balsamo, Tesou-
ro, Agape, Elpis. Os novos nomes, en
realidade, sinalaban ritualmente o
nacemento a unha nova vida espiritu-
al, mais esa préactica quixo entenderse
como que Prisciliano, co gallo dunha
accion reformadora, fa constituindo
unha especie de xineceo escandalo-
samente ambulante e que, polo tanto,
era un impostor que atentaba aos bos
costumes. Non serfan, por certo, os
bos costumes do seu acusador prin-
cipal, o bispo Itacio, que Sulpicio Se-
vero describe como «superficial, sen
trazas de santidade, vulgar, barallei-
ro, dado 4 boa vida e larpeiro» Mais
0 mesmo cronista fala tamén con tri-
stura do baixo nivel xeral da disciplina
do episcopado da época, e non suxire
que Itacio fose moito peor que a ma-
iorfa dos bispos contemporaneos.
Por desgraza, a indole da imaxina-
cién da nosa época non dista moito
da dos acusadores de Prisciliano. E
unha imaxinacién degradadora e des-
integrada ela mesma, que ve picaros
e falcatruadas por todas partes e ten
por arte suprema a especie inferior da
arte literaria, a parodia. E unha ima-
xinacién que, por tender ao caos, se
manifesta incapaz de concibir un ide-
al e de percibir o que hai de ideal ou
arquetipico en certas figuras histéri-
cas. E unha imaxinacién substancial-
mente redutora e antiheroica e est4,
ademais, moi contenta de selo. Asi,
por exemplo, coida representar Xesus
con mais veracidade, facéndoo bene-
ficiarse unhas veces do Xodn e outras
da Madalena, pois esta imaxinacién
compracese en empuxar todos os
seus heroes e heroinas a unha cama
por ser incapaz de concibilos en pé.
Eu non nego que esas curiosidades
poidan ser as veces verosimiles: criti-
co o feito de que este tipo de imaxina-
cién as valore como unha conquista.
Adoptando a imaxinacion da nosa
época un punto de vista tan a rentes
do chan, ou sexa, rastreiro, non nos

estrafie que a moda literaria vixente
(mais vella xa de moitos anos) consi-
dere como o xénero maéis extempora-
neo a traxedia. E que, 4 esa imaxina-
cién sen ds o enaltecemento do acon-
tecer humano, lle parece, ademais de
anticuada, unha cousa fachendosa e
faroleira: unha fanfurrifiada. Coitada!
Tense a si mesma por experimentada
e alerta, e non pasa de ser unha ima-
xinacién de pillabéns.

Mais con ela nin pode represen-
tarse Prisciliano con xeito, nin seque-
ra facer verdadeira poesfa, e menos
escenificala. Asi, poucos espiritos
maduros esperan hoxe recibir nada
notabel do teatro. E iso, outra vez por
desgraza, porque a verdadeira poesfa
no teatro non ten por que contradicir
a historia: pode ser fiel a ela e mesmo
ilustrala, e ademais pode desenvol-
ver 0s seus grandes personaxes sobre
animados escenarios cunha plenitude
sensorial e emotiva inaccesibel & hi-
storiograffa.

Son o terceiro dramaturgo galego
en tratar o tema de Prisciliano. La-
mento que o meu predecesor, € non
por incapacidade para imaxinar nobre
0 noso heroe, senén por querer facelo
complexo, o vise como un impostor
para o que a morte foi unha purifica-
cién. Pola mifia parte, preferin nutrir
o argumento de «Prisciliano en Tréve-
ris» co contraste da doutrina e a prac-
tica do protagonista coas dos seus
acusadores, coa colision dos diversos
intereses, carécteres e actitudes e coa
propia evolucién do heroe ao longo
da obra.

Se na doutrina de Prisciliano xa
habifa postulados e précticas inad-
misibeis, e mesmo disolventes, para
a Igrexa dominante considerados un
por un, el tivo a ousadia de fusionalos
nunha sintese moi estilizada e defen-
delos todos xuntos. Estes foron, prin-
cipalmente: que a revelacién non esta
pechada, polo que periodicamente a
sabenza e as boas obras son entrega-
das 4 humanidade polos mensaxeiros
de Deus, que tanto poden ser homes
como mulleres; que féra do canon exi-
sten libros sagrados e que a sda sacra-
lidade reside en afirmaren a divindade
de Cristo; que os libros sagrados estan
4 disposicién de todos os fieis, que os
poden examinar libremente baixo ese
criterio, sen necesitaren a interpreta-
ciéon do bispo; que a xerarquia ecle-
sistica é secundaria fronte ao feito da
revelaciéon, que se realiza na intimida-
de do corazén humano e que, se non
se realiza, de nada valen cousas como
o nome de cristidn ou a confesién do
credo; que os verdadeiros lugares de
culto son o corazén humano e a na-
tureza; porque non hai interior nin
exterior para a Divindade. Apaixona-
damente Prisciliano di de Deus que é:
«transcendente e inmanente e que en-
volve e penetra todo» (supereminens
et internus et circumfusus et infusus in
omnia), e asi chega & conclusién su-
prema que o caracteriza: a creacion é
a forza divina na sta totalidade, que se
manifesta na vitalidade da natureza.
As pedras, os rios, as nubes, o sol, a
lGa e as arbores son partes do corpo
divino que é o Cosmos.

Sorprende ben que o autor dun-
ha doutrina tan perfectamente mo-
nista fose acusado de maniqueismo,
doutrina tan perfectamente duali-
sta. Houbérano cualificado mellor
como neoplaténico, se ben Plotino
concibfa o mundo como unha ema-
nacién degradada da divindade e
Prisciliano a divindade envolvendo e
impregnando o mundo. Este sobre-
naturalismo naturalista é atractivo
para a poesfa. El, pola sta parte, xa
dicfa, cunha metafora personificado-
ra, que: «o sol e os astros son mitidos
escintileos da fronte de Deus», que a
suor na fronte de Deus son estrelas
e estrelas.

Tamén é atractiva para a poesia
esta concepcién, porque remite a
natureza e, nalgunha medida, com-
pensa a pobreza da mitoloxia cristia
comparada coa paga: moito se pode
facer con Afrodita, nada con Marfa;
moito con Mercurio e con Iris, nada
cos anxos, etc. Tanto isto é asi, que,
nun momento de expansién estética
como foi 0 Renacemento -ainda que a
alma no fondo se mantivese cristié- a
imaxinacion artistica tivo que volverse
cara ao paganismo. Neste sentido, o
naturalismo de Prisciliano é unha bri-
sa fresca.

Sofiando eu coa corresponden-
cia das artes, imaxinei que un poema
dramético logrado acerca del deberfa
posuir a beleza dun deses sartegos
paleocristidns en que un hébil cicel
afnda helenista labrou un Cristo novo
con apostura de Apolo e rodeado do
Sol, a Lta e as estrelas

